
ӘОЖ 378-057.87 

ТАНЫМ ӘДІСТЕРІН ҚОЛДАНУ АРҚЫЛЫ МЕКТЕП ОҚУШЫЛАРЫН ЕСЕП 

ШЫҒАРУҒА ҤЙРЕТУ  

 

Керимбекова Раушан Апеновна 

rau_7@mail.ru 

халықаралық тренері, оқытушы, «ӚРЛЕУ» БІЛІКТІЛІКТІ АРТТЫРУ ҰЛТТЫҚ 

ОРТАЛЫҒЫ» АКЦИОНЕРЛІК ҚОҒАМЫ, Шымкент, Қазақстан 

Ғылыми жетекшісі педагогика ғылымдарының кандидаты, доцент  - Жунисбекова Ж.А.  

 

Қай заманда болмасын адамзат алдында тұратын ұлы міндет — ӛзінің ӛмірін 

жалғастырушы сапалы ұрпақ тәрбиелеу. Еліміз егемендікке қол жеткізгеннен соң жас 

ұрпаққа ұлттық тәрбие беру міндеті уақыт талабымен бірге келген игілікті мақсат екені 

даусыз. Ел президенті Н.Ә. Назарбаев «Ұлт мәселесіне қатысты жалпы үрдісті танып-түсіну, 

сӛз жоқ, қажет. Мұнсыз мемлекеттік дамудың жалпы логикасын бажайлау мүмкін емес», - 

деп кӛрсеткен. 

Бұл міндеттер Қазақстан Республикасының «Білім туралы» заңында Білім беру 

жүйесінің міндеттері: «...азаматтық пен елжандылыққа, ӛз Отаны - Қазақстан 

Республикасына сүйіспеншілікке, мемлекеттік рәміздерді құрметтеуге, халық дәстүрлерін 

қастерлеуге, әлемдік және отандық мәдениеттің жетістіктеріне баурау, қазақ халқы мен 

республикасының басқа халықтарының тарихын, әдет-ғұрпы мен дәстүрлерін зерделеу, 

мемлекеттік тілді, орыс, шетел тілдерін меңгеру», - деп кӛрсетілуіне орай, халықтық 

педагогикасының элементтерін мектепте оқытудың, баланың бойына ұлттық сананы 

сіңірудің маңызына ерекше кӛңіл аударылғанын байқауға болады. 

Бұл талаптарды жүзеге асыру бағытындағы жұмысты үздіксіз білім берудің ең алғашқы 

сатысы – бастауыш мектепте оқушылардың білімге деген құштарлығын қалыптастыра 

бастағанның маңызы ӛте зор. Әсіресе, болашақ қоғам мүшелерінің нарықтық экономика 

жағдайында ӛмір сүріп, нәтижелі қызмет етуіне математикалық білімнің жасайтын 

ықпалының молдығына кейінгі кезде аса кӛңіл бӛлініп жатқаны кӛпшілікке мәлім. 

Қазақстан Республикасының орта білім мемлекеттік стандарттарында жалпы білім 

беретін мектептерде оқытудың мақсаты – жеткіншек жасындағы балаларды оқыту 

барысында оқушылардың алған білімі жоғарғы сыныптарда оқытудың тірегі болатындай 

шығармашылықпен, ӛз бетінше ойлай білетін оқушыларды тәрбиелеу екендігі айтылған. Осы 

мақсаттарға жету үшін оқушылармен оқу-тәрбие үрдісінде ұлттық ойындарды күнделікті 

сабақ тақырыптарына сай іріктеп, тиімді және ұтымды әрі оқу мотивациасының мәнін 

арттырады. 

Бүгінгі мектептің алдына қоятын ең басты мәселелерінің бірі - ӛркениетті, прогресшіл 

бағыттағы азаматтық-адамгершілік қасиеті мол, сондай-ақ ұлттық тілін жоғалтпаған, ӛзге 

елдегі замандастарымен тең дәрежеде бәсекелесе алатын биік, ӛрелі, терең білімді ұрпақ 

тәрбиелеу. Сонымен қатар жеке басының сапасын кӛтеру. Тәрбие - қоғамдық үрдіс, қоғам 

мен жеке тұлғаның ара-қатынасын қамтамасыз ететін басты жүйе. Оның негізгі ӛлшемі 

ӛмірге қажетті тұлғаның жағымды қасиеттерін дамыту болып табылады. Тәрбиенің негізгі 

міндеті - қоғамның қажетті талаптарын әрбір баланың борыш, намыс, ождан, қадір-қасиет 

сияқты биік адамгешілік стимулдарына айналдыру. 

«Баланы есеп шығаруға үйрету ең қиын, әрi күрделi мәселе» - деген сӛздер жиi 

кездеседi. Әсiресе, қазiргi жаңа буын оқулықтарындағы есептердi шығаруға келгенде оғушы 

түгiл, кейбiр ұстаздардың да қиналып қалар жағдайлары бар. Ал балалардың ата-аналары 

болса ол есептердi «тiптен түсiнiксiз» деп бағалайды. Осы орайда бастауыш мектеп 

мұғалiмдерiне «есеп» терминi – орындалуға, шешiлуге тиiстi; пайымдау, есептеу арқылы 

орындалатын жаттығу; зерттеудi және шешудi талап ететiн күрделi мәселе дегендi 

бiлдiретiндiгiн ескеру ӛте маңызды. Әсiресе, оқу үрдiсiндегi «есеп» - оқушылардың 

танымдық белсендiлiгiн арттыратын маңызды факторлардың бiрi екенiн және есептi шешу 

үшiн ондағы берiлген шарттары мен талаптарды ескеру тиiстiлiгiне баса назар аудару қажет. 

Сонымен, кез-келген математикалық тапсырма немесе есепте оның шартын талдап 

(белгiсiз және белгiлi шамаларды анықтап, олардың арасындағы байланысты тағайындау) 

оны шығару әдiстерiн анықтау маңызды. Содан кейiнгi кезекте сол есептiң шығарылуына 

талдау жасап, оны шығарудың басқа да тәсiлдерi барма екендiгiне кӛңiл бӛлiнедi. 

Егер де осы айтылғандар сабақ барысында толығымен орындалса, онда оқушылардың 

математикаға деген кӛзқарасы, ата-аналарының бұл пән туралы ой-пiкiрлерi оң болары хақ. 

Ӛйткенi, оқушы сабақта белсендi болып үй тапсырмасын орындауда қиындықтарға 

ұшырамас едi. Бастауыш мектеп математика курсы оқулықтарында: «Берiлген есепке керi 

есеп құрастыр және оны шығар», «теңдеу құр және оны шеш», «не байқадың? Теңдiктер 

қандай ережеге сүйенiп жазылған?», «есептердiң шартын, сұрағын, шешуiн және жауабын 

салыстыр. Не байқадың?», «Шығару жолын салыстыр» т.с.с. тапсырмалар берiлген және 

олар оқушылардың ӛз бетiнше шығармашылықпен жұмыс iстеуiне, белсендi болуына, 

ойлауға кӛмек бередi. Сол себептi осы тапсырмаларды сабақ барысында толық орындату ӛте 

маңызды. 

Сондай-ақ берiлген есептердi түрлi тәсiлдермен шығаруға, оқушылардың 

зерттеушiлiкпен жұмыс жасауға ұмтылысына мүмкiндiк берген жӛн. Мысалы, «Екi қорап 

ойыншық сатып алынды, оның бiрiншiсiнде 32, ал екiншiсiнде 22 ойыншық бар. Екiншi 

қораптағы ойыншықтар бiрiншiге қарағанда 100 теңгеге арзанға түстi. Екi қораптың 

әрқайсысы үшiн қанша ақша тӛленген?» 

 

Саны  Құны 

32 ? 

22 ? 100 т< 

 

Арифметикалық тәсiл. 

I тәсiл.  32-22=10   -  Бiрiншi қораптағы артық ойыншықтар саны. 

  100:10=10 (теңге) – Бiр ойыншықтың құны. 

  32·10=320 (теңге) – Бiрiншi қорап үшiн тӛленген сома. 

  22·10=220 (теңге) – Екiншi қорап үшiн тӛленген сома. 

II тәсiл. 32-22=10    -  Бiрiншi қораптағы артық ойыншықтар саны. 

  100:10=10 (теңге) – Бiр ойыншықтың құны. 

  32·10=320 (теңге) – Бiрiншi қорап үшiн тӛленген сома. 

  320-100=220 (теңге) – Екiншi қорап үшiн тӛленген сома. 

III тәсiл. 32-22=10    -  Бiрiншi қораптағы артық ойыншықтар саны. 

  100:10=10 (теңге) – Бiр ойыншықтың құны. 

  22·10=220 (теңге) – Екiншi қорап үшiн тӛленген сома. 

  220+100=320 (теңге) – Бiрiншi қорап үшiн тӛленген сома. 

Алгебралық тәсiл. 

I тәсiл.  32(х-100)=22х 

  32х-3200=22х 

  32х-22х=3200 

  10х=3200 

  х=320 (теңге) – Бiрiншi қорап үшiн тӛленген. 

  320-100=220 (теңге) – Екiншi қорап үшiн тӛленген. 

II тәсiл.  32х=22(х+100) 

  32х=22х+2200 

  32х-22х=2200 

  10х=2200 

  х=220 (теңге) – Екiншi қорап үшiн тӛленген. 

  220+100=320 (теңге) – Бiрiншi қорап үшiн тӛленген. 

III тәсiл.  32х-22х=100 

  10х=100 

  х=10 (теңге) – Бiр ойыншықтың құны. 

  32·10=320 (теңге) – Бiрiншi қорап үшiн тӛленген. 

  22·10=220 (теңге) – Екiншi қорап үшiн тӛленген. 

Бұл тапсырманы орындау үшiн оқушылардың ғылыми таным әдiстерiн қолданары 

сӛзсiз. Себебi, алғашқыда балалар есептiң шартына мұқият болып, ондағы заңдылықтарды 

анықтау арқылы бақылауды орындайды. Ӛйткенi, бақылау – зерттелетiн объектiлердi 

мақсатты және жүйелi түрде қабылдау арқылы зерттейтiн әдiс. Сонан соң салыстыру 

жүргiзiледi. Яғни объектiлердiң (қораптағы ойыншықтар) ұқсастықтары мен 

айырмашылықтарын тағайымдайды. Сондай-ақ оқушылар есептiң шартындағы екi қораптың 

бiр-бiрiнен айырмашылығына кӛңiл бӛлiп, артық ойыншықтар санын және әр бiр 

ойыншықтың құнын анықтайды. Содан әрбiр қорап үшiн қанша ақша тӛленгенiн табуға 

мүмкiндiк туады (анализ және синтез). Және де аналогия элементтерiн қолдану арқылы 

есептiң басқа да шығару тәсiлдерiн iздестiредi. 

Әрине, оқушы жоғарыдағы кӛрсетiлген тәсiлдер бойынша есептердi түрлi тәсiлмен 

шығарып, таным әдiстерiн қолдана бiлуi үшiн мұғалiмнiң ӛзi соған дайын болуы қажет. Ол 

мектеп математика курсын оқытудағы ғылыми таным әдiстердi толық меңгерiп, оқушыларды 

соған үйрете алған жағдайда ғана «математика пәнiн түсiну қиын» деген ұғым ұмыт болары 

сӛзсiз. Сонда ғана оқушылар сабақта белсендi болып ӛз енбегiнен қанағат ала алады. 

1. Бейсеков Ж., Рахымбек Д., Шарипов Т. Орта мектепте математиканы оқыту 

4. Математика: Жалпы бiлiм беретiн мектептiң 3-сыныбына арналған оқулық. – Алматы, 

Атамұра, 2005 ж. 

 

 

УДК 51:37 

Л.Н.Гумилев атындағы Еуразия ұлттық университетінің магистранты, Астана, 

Қазақстан 

Ғылыми жетекшісі – Т.Д.Туканаев 

 

Геометрия — логикалық ойлауға, кеңістікті қиялмен елестетуге деген мүмкіндіктерге 

бай бірегей мектеп пән. Кӛптеген математикалық тапсырмалардың бірнеше шығарылу 

жолдары бар, алгебралық мазмұнда берілген есептердің геометриялық әдістермен 

шығарылуына бірнеше мысалдарды қарастырып ӛтейік. 

